
Dona KATHERINIE VARELA FERNANDEZ, na sua calidade de
Portavoz do Grupo Municipal Popular no Concello de Monforte de
Lemos, ao abeiro da lexislacion vixente, presenta para o seu debate
e aprobacion, se procede, na vindeira sesion ordinaria que celebre a
corporacion municipal, a seguinte:

PROPOSTA DE ACORDO PARA INSTAR AO
MINISTERIO DE TRANSPORTES E RENFE A
RESTABLECER FRECUENCIAS FERROVIARIAS

EXPOSICION DE MOTIVOS

Lugo é unha provincia moi castigada polo Goberno de Espana
no eido das infraestruturas. O estado das estradas de titularidade
estatal &€ lamentable pero tamén o é a falta de consideracion coa nosa
provincia no que atinxe ao transporte ferroviario.

Tras sacar peito polas obras na via ferroviaria entre Ourense e
Lugo, pasando por Monforte de Lemos e Sarria, a realidade é que a
nosa provincia quedou sen alta velocidade.

Pero o peor é que tampouco contamos con boas frecuencias
ferroviarias e Monforte tamén sofre esta falta de frecuencias.

Uns dos trens mais demandados é o tren nocturno a Barcelona.
Eliminado por mor da pandemia, que, sen embargo, pasados seis
anos e totalmente superada a crise da Covid, ainda non se
restableceu este tren que comunicaba a nosa provincia, non sé con
Barcelona, senén tamén con numerosas capitais de provincia do

Norte de Espana.



' MONFORTE
(PP ' DE LEMOS

O mesmo sucede con outras frecuencias ferroviarias, como os
enlaces a Madrid. Recentemente anunciouse a bombo e prato por
parte dos dirixentes socialistas galegos o comezo de circulacion dun
tren Alvia a Madrid desde Lugo, pasando por Monforte de Lemos, as
05:18 horas, que permitia chegar moi cedo a capital espanola. Pero
0 que non contaron é que este tren suprimia o que saia as 11:20

horas, polo tanto, simplemente fixeron un cambio de horario.

Ademais os enlaces con Ourense, para poder tomar o tren de
alta velocidade, son insuficientes, e moitas veces prodlcense

retrasos que impiden tomar o tren de maneira correcta.

Por todo o exposto, presentamos a seguinte proposta de
acordo para o seu debate e aprobacion no pleno da corporacion

municipal.

e Instar ao Ministerio de Transportes e a RENFE ao
restablecemento das frecuencias ferroviarias que afectan a
Monforte de Lemos, destacando o tren nocturno a Barcelona e
o tren Alvia das 12:20 horas.

e [nstar ao Ministerio de Transportes e a RENFE a que adquiran
o compromiso de mellorar os tempos e evitar atrasos para asi

mellorar os enlaces entre trens.

